
Норуот кўўЇэ — кємўєл кўўЇэ!

1935 сыл алтынньы 5
кўнўгэр тєрўттэммитэНам улууЇун хаЇыата

1 9 9 6 ,  2 0 0 5   с ы л л а р г а  р е с п у б л и к а  б а с т ы ґ  х а Ї ы а т а

«Эґсиэли» хаЇыакка сибээс отде-
лениеларынан, общественнай сурута-
аччыларынан  2010 сыл бастакы
аґарыгар сурутуу ыытыллар.

ОЛОХТОН ХААЛЫМА!

С У Р У Т У У  -  2 0 1 0

2010 сыл бастакы аґарыгар сурутуу
6 ыйга — 300 солк.,  3 ыйга — 150 солк.,

1 ыйга — 50 солк.
ХаЇыат индексэтэ — 54889,
нэдиэлэіэ иккитэ тахсар.

Улуус баЇылыгын мунньаіыттан бэлиэтээЇиннэр

БЭІЭїЭЭ...
БЎГЎН...

САРСЫН...

БЭІЭїЭЭ...
БЎГЎН...

САРСЫН...

Ис дьыала отделын начальнига
В.И. Николаев Саґа дьыл кэмигэр
дьон малын-салын кєрўнэ сылдьа-
рыгар, боліомтолоохтук сыЇыанна-
Їалларыгар, куоракка оіолору кил-
лэриини арыаллааЇыґґа сайаапка-
лары эрдэттэн тўЇэрэри эттэ.
Ахсынньы 25 кўнўттэн ис дьыала
отделын сотрудниктара
кўўЇўрдўллўбўт режиминэн ўлэли-
иллэр.

*   *   *
Ааспыт субуотаіа Намґа 1 ба-

Їаар буолбут, чааЇынай гараж
умайбыт. СабаіалааЇын быЇыыты-
нан — оЇохтон. Икки массыына
уокка былдьаммыт. БаЇаарынай
сулууспа ахсынньы 25 кўнўттэн
тохсунньу 15 кўнўгэр диэри
кўўЇўрдўллўбўт режимґэ киирэр.
Билигин иЇэр-аЇыыр ыаллары кэ-
рийэн бэрэбиэркэлиир, сэрэтэр ўлэни
ыыта сылдьаллар.

*   *   *
ОГПН сўрўн ўлэтэ-Саґа дьыл-

га бэлэмнэнии, объектары бэрэби-
эркэлээЇин, бу ўлэ ахсынньы 25
кўнўгэр диэри ыытыллар. Билиґґи
туругунан объектар 80%-ра бэрэби-
эркэлэммит. Ол тўмўгўнэн Маймаіа,
Хатырык кулууптарыгар, «Сар-
даґа» кинотеатрга предписание су-
руллубут. Сўрўн кэЇиилэрэ-баЇаар
буоллаіына  биллэрэргэ сигнализа-
ция суоіа. ОГПН ахсынньы 25
кўнўттэн эмиэ кўўЇўрдўллўбўт ре-
жиминэн ўлэлиир. Тэрилтэлэр са-
лайааччыларыгар Саґа дьыллааіы
бырааЇынньыгы ыыталларыгар
ОГПН инструктаЇы  билиЇиннэрэн
баран сєбўлэґ биэрэр.

*   *   *

НэЇилиэктэр баЇылыктарын
отчуоттарыгар икки нэЇилиэккэ
(Маймаіа, Бєтўґ) «2» туруорбут-
тар, 2 баЇылык «3», 6 баЇылык «4»,
8 баЇылык «5» сыаналары ылбыт-
тар.

*   *   *
Профлицей директора А.Г. Нов-

городов иЇитиннэрбитинэн, ахсын-
ньы 19 кўнўгэр Хатырыкка М. Ам-
мосов аатынан государственность
музейыгар начальнай уонна орто
профессиональнай ўєрэх студенна-
рын республикатааіы 2-с съеЇэ бу-
олбут. Бу форумґа республика ара-
ас муннуктарыттан 100-тэн тахса
ыччат кыттыбыт, студенческай
бэйэни салайыныы лидердара
кєрсўбўттэр.  Форум «Ыччат сылын
ааспыт суоллара» диэн ааттанан
Ыччат сылын тўмўктээЇин курдук
ыытыллыбыт.

*   *   *
Ахсынньы 16-17 кўннэригэр

профлицей ўєрэнээччилэрэ «Шаг в
будущую профессию» диэн 3-с рес-
публикатааіы научнай-практичес-
кай конференцияіа кыттыбыттар.
Конференцияіа 24 орто анал, 20
начальнай профессиональнай
ўєрэх тэрилтэлэрин студеннара
сылдьыбыттар. Барыта 375 дакы-
лаат ааіыллыбыт, быыстапкаіа 36
ўлэ турбут. Профлицей курсанна-
ра 11 дакылаатынан кыттыбыттар,
быыстапкаіа 6 ўлэни туруорбуттар.
Ол тўмўгўнэн 4 ўлэ номинацияны
ылбыт, 2 ўлэ 3-с, 1 ўлэ 4-с миэстэіэ
тахсыбыт, онтон Тит Данилов
«Ньургун Боотур — Орто дойду
буойуна» диэн мамонт муоЇуттан
оґорбут сувенира 1-кы миэстэни
ылбыт.

*   *   *
Наука уонна профессиональнай

ўєрэхтээЇин министерствотын тэ-
рийиитинэн ахсынньы 20 кўнўгэр
саха студеннарын союЇун спорт 16
кєрўґэр спартакиада тэриллибит.
Намнааіы профлицей курсаннара
бу спартакиадаіа ситиЇиилээхтик
кыттан 1-кы миэстэни ылан дипло-
мунан, кубогунан наіараадалам-
мыттар. Оттон физкультура учуу-
тала Л.А. Соловьевка «Физическэй
культура уонна спорт туйгуна» аат
иґэриллибит.

Эбиэттэн киэЇэ спартакиада
кыттыылаахтара ыччат баалыгар
сылдьыбыттар.

*   *   *
ОРВИ ыарыы 6 % аччаабыт, ка-

рантин тохтотуллубут. Ол да буол-
лар ОРВИ намыЇаіа суох, детсад
оіолоро ыалдьаллар. Ыарыы Сал-
баґґа, Аппааныга, Ўєдэйгэ, Нам се-
лотугар баар. Намґа сэллик, 1 Хо-
мустаахха сифилис ыарыылар бэли-
этэммиттэр. Маны таЇынан 2 оіо
пневмониянан ыалдьыбыт. Сибиин-
ньэ грибин утары гаас, уу ўлэЇиттэ-
рин 62%-ра вакцина ылбыттар,
ОДьКХ-тан 400 киЇи ылыахтааіын
245 киЇи ылбыт. Сорох дьон бэйэлэ-
рэ баіа єттўнэн аккаастаналлар эбит.
Транспорт ўлэЇиттэриттэн 40 киЇи
ылыа хтааіын 11 киЇи ылбыт.

*   *   *
Почта начальнига В.С. Алексе-

ев иЇитиннэрбитинэн  5 эрэ муни-
ципальнай тэриллии сурутууну
ыыппыт.

*   *   *
Ахсынньы 31 кўнўгэр диэри тэ-

рилтэлэр сыллааіы отчуоттарын
биэрэллэрэ ирдэнэр. Отчуоту ис дьы-
ала отделын курдук таблицалаан,
динамикатын кєрдєрєн тупсаран
оґорор ордуга этилиннэ.

*   *   *
Ааспыт нэдиэлэіэ правитель-

ство председателин солбуйааччы
А.И. Степанов уонна «Туймаада-
лизинг» АК  генеральнай директо-
ра С.С. Иванов кэлэн «Эт-ас» ХЭТ
ўлэтин-хамнаЇын билсибиттэр,
сўєЇў туругун кєрєн хайіаабыттар.

В. РЫКУНОВА

Хайдах олороіут,  ыаллар?

СУОЛ — САЙДЫЫ ТЄРДЄ
Бу дьыл ахсынньы 13 кўнўгэр 13 сыл устата туруорсубут, туппут ўлэ-

бит бўтэн ўєрўўлээх кўн ўўннэ. Бу кўн республиканскай комиссия тахсан
Маймаіа-Тўбэ суолун тутуута тўмўктэнэн комиссия тахсан ўлэ бэрт ки-
чэллээхтик бэрэбиэркэлэнэн туттарылынна.

Бу биЇиги нэЇилиэкпит инники сайдыытыгар тутуллубут суол туЇунан
бэрт элбэіи ахтыахха, кэпсиэххэ сєп. Сорох кэмнэргэ ўбўлээЇин да ыара-
ханнык быЇаарыллыбыта, ол республикаіа тахсар балаЇыанньалартан
да тутулуктааіа. Ол да буоллар тутуу, ўбўлээЇин биир да сыл тохтотул-
лубатаіа, син биир 1, 1,5, 2 да км буоллар син ўлэ ўбўлэнэн бара турбута,
сыл ахсын ўбўлээЇин ыараатар ыараан биЇиги, ыраах тыа сирин дьонугар
єйбўтўгэр баппат
харчы курдук этэ.

Бу суол — Нам
улууЇун «Быйаґ»
ХЭТ (нач. Окороков
Р.Е., тутуу инжене-
рэ Румянцев Т.Д.)
сыралаах ўлэлэрин
тўмўгэ. Суол улахан
суолталааіын, атын
улуустар бу суолу
эмиэ туЇанан, суол
тутуута сўґкэн су-
олтатын туЇунан
элбэх дакаастабыл
суруктар суруллубуттара, туруорсуулар барбыттара. Бастакы докумуонна-
ры оґорон Тимофей Дмитриевич, ол саіана улуус мунньаіар Тўбэ нэЇилиэ-
гин народнай депутата, президеґґэ приемґа киирбитэ. Президени суолу
кєрдєрє Тўбэ суолугар кєрсўбўппўт, суол президент боротокуолугар киирэн
хонтуруолга ылыллыбыта. Манна улуус, нэЇилиэк салалталара, Ил Тўмэґґэ
биЇиги депутаттарбыт Нь.С. Тимофеев, Н.И. Румянцев, кинилэр
кємєлєЇєєччўлэрэ, ордук Н.Х. Горохов кўн бўгўнўгэр диэри кємєлєрє олус
улахан.

Сотору тутууну олоччу оґорбут биригээдэ подрядчик, кэлин субпод-
рядчик быЇыытынан олус дьаныардаах ўлэЇит, ўлэіэ эппиэтинэстээх кол-
лектив. Кинилэр сарсыарда эрдэлээн, киэЇэ хойукка, кўЇўн лаппа тым-
ныйыар диэри тоґон-хатан тєЇєлєєх буору, гравийы таспыттарын биир
тылынан кыайан эппэккин. Бу сўрдээх кўўстээх, дьулуурдаах ўлэни бири-
гэдьиир Яковлев Е.Н., суоппардар Алексеев П.Н., Захаров С.С., Матвеев
А.В., Охлопков Е.Н., слесардар Алексеев А.П., Максимов В.Н., бульдозе-
рист Саввинов И.И., экскаваторщиктар Олесов М.Л., Кугаевскай И.Н., по-
вардартан бокуонньук, Тўбэ олохтооіо Жирков С.Н., кэлин Р. Оконешни-
кова, 7 сыл суоппарынан, маастарынан ўлэлээбит бокуонньук Кайгородов
С.В. уо.д.а. толордулар. Кинилэри киЇи астынан, киэн туттан ааттыыр,
кинилэр нэЇилиэк историятыгар биир кэрэ кэрдиис кэм курдук бэлиэтэни-
эхтэрэ, хамнастара тєЇє да тутулуннар ўлэлэрин сєптєєх кэмґэ тохтоп-
потохторо.

Уопсайа 30,8 км усталаах суол тутулунна, бєЇўєлэккэ киирэр туора
суолга диэри 28 км. Быйыл бу суолу бўтэриигэ 7 км курдук ўбўлэннэ, респуб-
ликаіа аан бастаан суолу тутууга (Бўлўў киэниттэн) тахсыбыт экономия
харчыта биЇиги суолбут тутуутугар бэриллэн, уопсайа 60 мєл. солк. кєрўллэн
2 биригээдэ туруоруллан суолбут тутуута тўмўктэннэ. Республикабыт пре-
зиденигэр В.А. Штыровка, правительство председателигэр Е.А. Борисовка,
республикаіа суолу тутуунан дьарыктанар правительство, департамент
эппиэттээх ўлэЇиттэригэр нєрўєн-нєргўй, махтал бастыґа буоллун. Бу ба-
араіай бэлэххэ эппиэттээн Тўбэ нэЇилиэгин олохтоохторо ўєрэххэ, ўлэіэ
ўрдўк ситиЇиилэринэн эппиэттиэхтэрэ диэн эрэнэбит.

Р.Е. ЛУКИНА,
улуус Ытык киЇитэ

« Ы Й Ы Т  —  Х О Р У Й Д У У Б У Т »
Тел. 41-3-32,  41-4-96

Дягилев Борис Максимович, Нам:
— Урут кыра буруйу оґорон миэрэлэммит, эбэтэр условнай

миэрэни ылбыт ыччаттар милицияіа, охранаіа эбэтэр атын да
ўлэіэ киириэхтэрин сєп дуо? Оґорбут буруйдара хас сылынан со-
тулларый?

П.Г. Сокольников, ис дьыала отделын МОБ (милиция обществен-
ной безопасности) начальнига, милиция майора:

— Условнай миэрэлээхтэр, буруйу оґорбуттар милицияіа ўлэіэ
киирбэттэр. Онтон чааЇынай эбэтэр  государственнай охранаіа, атын
ўлэіэ киириэхтэрин сєп.  Условнай сууттаныы кэтээн кєрєр (испы-
тательнай) болдьоіо бўттэіинэ сууттаммыта сотуллар, ыраас хаа-
лар. Прокуратураіа тиийэн сууттаммытын соттордоіуна «не судим»
диэн буолуон сєп.

Бэлэмнээтэ В. РЫКУНОВА

2009 сыл — Россияіа Ыччат сыла

ТЎМЎКТЎЎР БААЛГА
АаЇан эрэр сылбыт ыччакка анаммыта. Онуоха дьы-

лы тўмўктўўр, бастыґнары бэлиэтиир дьоро киэЇэ
єрєбўл кўн «Сандалы» остолобуойга буолан ааста.

Бу кўн улуус дьаЇалтатын ыччат отделын специа-
лиЇа Николай Парников хас биирдии нэЇилиэктэн ли-
дердэри, бастыґ общественниктары,
талааннаах эдэр дьону мунньан ааЇан
эрэр Ыччат сылын тўмўктэрин таЇа-
арда. Ыччаты сэргэ, ўлэіэ-хамнаска
тєЇўў кўўс, єйєбўл, тирэх буолар нэ-
Їилиэктэр баЇылыктара, солбуйаач-
чылара, сўрўннўўр специалистар, би-
ирдиилээн тэрилтэ салайааччылара
убаастабыллаах  ыалдьыт быЇыыты-
нан ыґырыллыбыттар.

Дьоро киэЇэ бастыґнары эіэрдэ-
лээЇинтэн саіаланна. Улуус дьаЇал-
татын, ыччат отделын грамоталарын,
махтал суруктарын бастыґтан-бас-
тыґнар туттулар. Ол курдук «Сыл
лидерэ» аат  Хатырык нэЇилиэгин ыч-
чатын лидерэ Дария Протодьяконо-
ваіа иґэрилиннэ. Ыччаты кытта ўлэіэ
бастыґ муниципальнай тэриллии
Ўєдэй нэЇилиэгэ ааттанна. «Сыл
спонсора» —  «Байдам» ПО (дир. Г.М.
Прокопьев). «Бастыґ общественнай
тўмсўў» — «Сайдам ыал» (сал. В.В. Колпашникова). Улу-
ус баЇылыгын Бочуотунай грамоталара П.П. Ядрихинс-
кай -Бэдьээлэ аатынан кулууп методиЇа Нь.Н. Новгоро-
доваіа (Кєбєкєн) уонна сыл устата улуус ыччатын са-
лайбыт Мария Саввиноваіа туттарылыннылар. Быйыл
бўтўн республика ўрдўнэн ўлэЇит ыччат ортотугар
ыытыллыбыт киэґ далааЇыннаах спартакиадаіа улуус-
пут аатыттан тулуурдаахтык, дьулуурдаахтык, кыайы-
ыга эрэллээхтик баран кыттыбыт Хамаіатта нэЇилиэгин
ыччатын, лидер Александр Жиркову, итиэннэ саамай
элбэх ыччат общественнай тўмсўўнў тэрийэн ўлэлэтэр,
салайар, ыйар-кэрдэр, єйўўр А. Шестаков аатынан сын-
ньалаґ киин директора В.В. Колпашникованы ыччат от-
дела Бочуотунай грамоталарынан  бэлиэтээтэ. Оттон ыч-
чат министерствотын махтал суруктарын Тўбэ, Хаты-
рык, Аппааны, 2 Хомустаах, Таастаах, 1 Хомустаах,
Хамаіатта нэЇилиэгин баЇылыктара туттулар. Бу аат-
таммыт бастыґ ўлэлээхтэргэ «Электра» маіаЇыынтан
бэлэх-сертификат биэрдилэр.

Онон сыл устата ўгўс общественнай хамсааЇын-
нары, ўлэни-хамнаЇы тэрийэн, араас конкурстарга,
спортивнай кўрэхтэЇиилэргэ  кєхтєєхтўк кыттан
улуус ыччата хайа да сыллааіар тўмсўўлээіин
кєрдєрдє. Бары нэЇилиэктэр ыччат лидердэннилэр.
Бэлиэтээн эттэххэ, лидер элбэіи, ўгўЇў быЇаарар
кўўстээх. НэЇилиэккэ эдэр дьону тўмэр, мунньар, эби-
итин общественнай хамсааЇыґґа ыґырар киниттэн
улахан тутулуктаах. Бу дьоро киэЇэіэ Искра лиде-

рин кытта кэпсэттим. Кинилэр нэ-
Їилиэктэриттэн тєрдўє буолан кэл-
биттэр. Лидер — быйыл кўЇўн би-
элсэринэн ананан ўлэлии кэлбит
эдэркээн Аида Решетникова. Дьо-
куускайтан кэлбит кыыЇы бастаан
дэриэбинэ тыйыс усулуобуйата са-
лыннарбыт. Уу, муус, мас боппуру-
оЇа, дьиэіэ киириитэ-тахсыыта
ыарахаттардаах курдук буолбут
эрээри, билигин син ўєрэнним диир.
Общественнай ўлэтигэр ананаат,
ыччаты тўмпўт. КиэЇэ ахсын олох-
тоох кулуупка мустан хардарыта
санааларын атастаЇан, ўлэлэрин
былаанын торумнууллар эбит. Ном-
нуо ыаллыы Таастаах нэЇилиэгэр
баран уопут атастаЇан, билсэн-
кєрсєн кэлбиттэр. Билиґґитэ Саґа
дьыллааіы бырааЇынныктарыгар
бэлэмнэнэ сылдьалларын єрє
кєтєіўллўўлээхтик кэпсээтэ. Бу ки-

эЇэ биир бастыґ, кєхтєєх ыччата, оскуола повара
Татьяна Дьяконова  улуустааіы ыччат отделыттан
махтал суругунан бэлиэтэннэ. Онон кыргыттар ўєрэн,
астынан, кэлэр сылга єссє ўчўгэйдик, былааннаах-
тык ўлэлииргэ санаммыт буолуохтаахтар...

Ханна ыччат, онно ырыа-тойук, ўґкўў-битии
оройуттан тутуллар. БырааЇынньыктааіы киэЇэни
Николай Жирков уонна Иван Новиков ыыттылар.
Кинилэргэ Нелли, «Эскэрэл» бєлєх, «Ледис» дуэт,
Альберт Михайлов, Владимир Эверстов ыллаан-ту-
ойан кємєлєстўлэр.

Тўмўгэр Николай Парников Ыччат сыла сиэр-
дээхтик тўмўктэммитин, Учуутал сыла саіаланан
эрэрин биллэрэн учуутал идэлээх ыччаты сыанаіа
ыґыран дохсун ытыс тыаЇынан кєрўстўбўт.

Л. УВАРОВСКАЯ

Хаартыскаіа: (хаґастан уґа диэки) Н. Пар-
ников уонна А. Жирков (Хамаіатта)

Хас кыЇын ахсын буола-
рын курдук бєхпўт-сыыс-
пыт бириэмэтигэр, ситэ-хото
хомуллубакка, ордук икки-
лии этээстээх уопсай дьиэ-
лэр эргин, айдаан бєіє буо-
лар. Бу ый саґатыттан село-
бутун сэттэ кварталга
арааран управляющай хам-
паанньа тэрийэн эрэллэрин
туЇунан кэпсэтиини исти-
биппит. БыЇатын эттэххэ,
кэлэр сыл тохсунньутуттан
«Эрэл» ХЭТ биЇиги
бєхпўтўн-сыыспытын хо-
муйан уурайар.  Ол оннугар
ити саґа тэриллэн эрэр сэт-
тэ чааЇынай тэрилтэ ыраас-
тыыр буолар. Онон «Эрэл-
лэргэ» эрэллэрин сўтэрбит-
тэргэ, баіар, ити саґа
хампаанньалар кыымы са-
іыахтара...

*  *  *
Билиґґитэ,  «этээстээхтэр»

тулалара киЇи кєрўєн
сўєргўлўўр хартыыната буолан
тураллар. Ууну кутан тоґорор-
го анаммыт брикеттэр сиидэ кэ-
риэтэ, бўтўннўў сай аЇаіа-
стар. Онон куппут ууґ тута
тєттєрў саккыраан омунна-
ан эттэххэ, сырыынньаны
ўєскэтэллэр. Итиэннэ ыра-
ас, ўктэнэр да сири хаал-
ларбакка эргиччи халыйан
сыталлар. Сайыґґы бєх
дьааЇыктара «єіўйўєхтэри-
гэр» диэри туолан тураллар.
Брикет тєЇє да таЇынан
саккыраатар, туолар кэм-
нээх. Онуоха ўрдўгэр кута
сатаан баран, бєх ити этил-
либит сайыґґы дьааЇыкка
тоіуллар. Манна «доіоттор-
бут»—ыттар кўннўўллэр. Суор-
тураах аЇылыга оґостон биэрэ-
стэлээх сиринэн ыЇаллар-тоіол-
лор.

Маннык хартыынаіа ким ти-
риэртэ? Бэйэбит чанчарыкпы-
тыттан, биитэр салайар хампаан-
ньа ночоотуттан? Онуоха олох-
тоохтор туох дииллэрий?

Ленин аатынан уулусса
олохтооіо: «Мин санаабар, икки
єттўттэн сатаан дьаЇаммакка
маннык чанчарыктык олоробут.
Ыраастык, чэбэрдик туттан оло-
рорго олохтоохтор да, хомуйар
тэрилтэ да улахан оруоллаахтар.
Холобура, квартираны куортам-
наЇан олорооччулар олох эппи-
этинэстэрэ суох.

Аіыйах, биир, икки сылга
олоробут диэн ааттаан, биЇиэнэ
буолбатах диэн санааттан
кєтўмэх сыЇыаннаахтар. ХаЇа-
айыттар истэригэр чанчарыктар
да бааллар... Оттон хомуйар тэ-
рилтэ бириэмэтигэр кэлэн ыра-
астаабат. Онон мунньуллар. Ту-
оллаіына хайыахпытый? Дьиэ
тэлгэЇэтигэр ыЇыахпыт дуо?
ТаЇынан да бардар ўрдўгэр то-
іор буоллахпыт. Бэлиэтээн эт-
тэххэ, биЇиги диэки кэлэн хо-

муйбатахтара ыраатта.»
Октябрьскай 14-дўн олох-

тооіо: «Бастакынан, управляю-
щай хампаанньа брикеттэри
ўчўгэйдик, ирдэнэрин курдук
оґорон туруорбат. Ол тўмўгэр уу
барыта таЇынан тохтор. Икки-
Їинэн, олохтоохтор да истэригэр
чанчарыктар бааллар. Пому-
ойаіа тиэрдибэккэ бєхтєрўн
дьиэ ойоіоЇугар тоіоллор. Эбэ-
тэр дьааЇыкка куппакка эрэ та-
Їыгар ыЇан кэбиЇэллэр. БиЇиги
дьиэбитигэр сайыґґы бєіў ку-
тарга аналлаах дьааЇык суох,
былырыын алдьаммыта. Ону уп-
равляющай хампаанньа дьаа-
Їык оґорбокко, мээнэ сиргэ тоіо
сылдьыбыппыт. Быйыл массы-
ына кузовын туруорбуттара да,
уута барыта таЇынан барар. Онон
саґа помуойа дьааЇыгын туру-
орсабын.»

«Юбилейнай» маіаЇыын эр-
гин олохтооіо: «Бєхпўтўн олох
мєлтєхтўк хомуйаллар. Брикет-
тэр сиидэ курдуктар. Тохпут
ууґ барыта таЇынан халыйар.
Дьаабы! Ыаллыы уопсайдар

эмиэ маннык балаЇыанньалаах-
тар. Тохпут куЇаіан уулара киЇи
сылдьар суолугар устан кэллэ.
Онон харчы тєлўўр тэрилтэбит
бириэмэтигэр хомуйара буол-
лар, чєкє, ыраас буолуо этибит.
Мин кинини сэмэлиибин.»

Кооператив переулогыттан:
«Былырыын помуойабыт наЇаа
ынырык этэ. Билигин кєммўт
курдук. Син хомуйаллар, аЇары
ыыппаттар. Олохтоохтор да
бєхтєрўн тардына соіус тоіол-
лор. Онон аґардас хомуйар тэ-
рилтэни буруйдуур оруна суох.»

Аммосов уулуссатын 52 -с
дьиэтин кырдьаіас олохтоохто-
ро Ильиннэр: «БиЇиги квартал-
быт урут-уруккуттан чєкє, ыра-
ас. Дьиэбит тэлгэЇэтэ, помуойа
ыЇыллыбатыгар-тоіуллубаты-
гар тустаах дьон, бэйэбит, кы-
Їаллабыт. Кэнники сылларга
олохтоохтор кєЇєн, дьиэлэрин
куортамґа биэрэн, туора дьон
олороллоро элбээтэ. Кинилэр
истэригэр ырааЇы тутуспаттар
да бааллар, ханна барыахтарай?
Туалет кэннигэр, иЇигэр
бєхтєрўн тоіооччулар бааллар.
Ону кєрдўбўт эрэ сэмэлиибит,
буойабыт. Син истэллэр. Били-

гин сайыґґы  помуойа дьааЇык-
пыт туолан турар. Ити эргин
ыаллыы Октябрьскай уулусса
олохтоохторо бєхтєрўн тоіол-
лор. Олох кєрўммэттэр. Кы-
Їыґґы брикеттэрбитин ситэтэ
да суох буоллар син хомуйаллар.
Кэнникини ылбыттар этэ.»

ОДьКХ кэнниттэн хомуйар,
тиэйэр соругу «Эрэл» ХЭТ
ылыммыта балтараа сыл буол-
ла. Толорор аналын кыайбат бу-
олан тохтотуллан эрдэіэ. Ону
чахчытын билээри, тугун-хан-
ныгын чопчулаЇаары олохтоох
«Ленскэй нэЇилиэк» МТ дьаЇал-
татыгар тиийдибит. БиЇиги дьа-
Їалта тутууга уонна ОДьКХ
дьыалаларыгар сўрўннўўр спе-
циалист М.В. Макаровы кытта
кэпсэттибит.

—Кыра-кыра учаастактары-
нан арааран ыраастаатахтарына
ўлэ хаамыыта тўргэтиэ, хаачы-
стыбаланыа, хонтуруола да
ўчўгэй буолуо этэ. Холобура,
билигин биЇиэнэ хайдаіый?
«Эрэлбит» икки сыл курдук
ўлэлээн кэллэ, «уутугар-хаары-
гар» ситэ киирбэтэ, кыаіын то-
лору туЇаммата. Онон сэттэ тэ-
рийэр, чааЇынай хампаанньа бу-
лан, бу ый 31 кўнўгэр «Эрэли»
кытта акт оґорон, ўлэни туту-
Їан кэлэр сыл тохсунньу 1
кўнўттэн ўлэлээбитинэн бары-

ахтаахтар. Ол курдук фе-
калкалаах дьиэлэри «Эрэл»
ХЭТ ылла, предпринима-
теллэр Л.П. Поповаіа Коопе-
ратив 1-7, Строительнай 4,
Аммосов 25-39, «Сфера»
МУП-ка Аммосов 3-7, Ок-
тябрьскай 4-8, А. Е. Эвер-
стовка Октябрьскай 37-47,
Аммосов 42-62, И. С. Рехля-
совка Ленин 17-21, Аммосов
4, Октябрьскай 18-28, С.С.
Новиковка Ленин 9-15, Ок-
тябрьскай 10-16 нўємэрдэ-
эх дьиэлэрэ бэрилиннилэр.

Салгыы предпринима-
теллэр И.С. Рехлясов уонна А.Е.
Эверстов санааларын истиэх-
хэйиґ:

— Баар балаЇыанньаны ба-
рытын билэбит, кєрєн-истэн
ўєрэтэн олоробут. Ўлэіэ киири-
эхпит иннинэ «Эрэллэр» биЇиэ-
хэ барытын ыраастаан туттары-
ахтаахтар. Тохсунньу маґнайгы
кўнўгэр ыраас территорияны
ылыахтаахпыт. Сыана «Эрэл-
лэр» курдук буолуо суоіа,
ыарыа. Билигин манна ўлэлэЇэ-
бит. Мєккўєрдээх тўгэннэр ба-
аллар. Ол эрээри наЇаа улахан
ўрдээЇин тахсыа суоіа. Кэлэ-
бара, кєрє сылдьан бириэмэти-
гэр хомуйуохпут. Саґа табыгас-
таах  ньымалары кєрдўўбўт.
Бєіє-таіа улахан соіус иЇиттэ-
ри туруоруу былааґґа баар.
Билигин уопсай дьиэлэр олохто-
охторо комендант талыныахта-
рын наада. Кварталларынан
мунньахтар ыытыллыбыттара
да, дьон мустуута олох мєлтєх.
Онон, олохтоохтор, биЇигини
кытта кєрсўЇўўлэргэ кэлэн
кыттан, ирэ-хоро кэпсэтэн, са-
наабытын атастаЇыаіыґ диэн
ыґырабыт.

Л. УВАРОВСКАЯ

С а ґ а р б а т  б у о л л а х х а  с а т а м м а т

БЫТАРЫТАН...
КЫЫМЫ САХТЫЛАР

Саґа дьыллааіы бырааЇыннь-
ыктарга нэЇилиэнньэ санитарнай
эпидемилогическай єттўнэн ту-
руктаах буоларын туЇугар, дьон
ортотугар маассабай инфекцион-
най ыарыы уонна астан сўЇўрўў
бэлиэтэммэтин инниттэн сэрэтэр
дьаЇаллары олохтоох дьаЇалталар
баЇылыктара, тэрилтэ салайааччы-
лара уонна атыы-эргиэн ўлэЇиттэ-
рэ толороллоро ирдэниллэр.

Общественнай аЇылык тэрил-
тэлэрэ, ол эбэтэр остолобуойдар,
бырааЇынньыктары тэрийэргэ
кєрўллўбўт миэстэлэриттэн таЇы-
нан дьону ылыа суохтаахтар. Хо-
лодильниктара, бары технологи-
ческай оборудованиелара ўлэли-
ир буолуохтаахтар, уунан
хааччыллыылара быстыа суохта-
ах. Мунньуллубут бєіў сыбаал-
каіа кэмигэр тиэйиллиэхтээх, дьиэ
ис-тас єттўн ыраастык хомуйа
сылдьыахтаахтар.

Оіо оонньуурдарын, бэлэхтэ-
рин, пиротехническэй оґоЇукта-

ры атыылыыр маіаЇыыннар бу
табаардарыгар хаачыстыбатын
туоЇулуур сертификаттаах, омук
табаардара нууччалыы тылынан
хайдах туЇаналларын туЇунан бы-
Їаарыылаах буолуохтаахтар.

Кулууптарга Саґа дьыллааіы
бырааЇынньыктар кэмнэригэр
буфеттары, кафелары ўлэлэтэр-
гэ онно эппиэттиир усулуобуйала-
ах, илиини, иЇити сууйарга уула-
ах, аЇы уурарга холодильниктаах
эрэ буоллахтарына кєґўллэнэр
уонна бу кафеларга салааттары,
кремнээх пирожнайдары, халба-
Їыылаах бутербродтары, дьиэіэ
астаммыт бэрэскилэри атыылыыр
кєґўллэммэт. Кафелары тэрийэ-
эри эрдэттэн дьиэіэ аЇы астаан
бэлэмниир кєґўллэммэт. Бэлэм
астарынан кафелары, буфеттары
ўлэлэтиэххэ сєп. Манна кулууптар
директордара уонна олохтоох
дьаЇалталар баЇылыктара быЇач-
чы эппиэтинэЇи сўгэллэр.

Остолобуойдар, маіаЇыын-

нар ўлэЇиттэрэ, кафелары, бу-
феттары тэрийэн ўлэлэтээччилэр
ўлэлиир сирдэригэр, бэйэлэрин
кытта медицинскэй киниискэлэрэ
баар буолара булгуччулаах. Ме-
дицинскэй кєрўўнў 6 ый иЇигэр
барбыт буолуохтаах, ис ыарыыты-
гар бактериологическай анализ-
таах, дизентерияны (2009 с.) уон-
на А гепатиты утары профилакти-
ческай прививканы ылбытын
туоЇулуур докумуоннаах (серти-
фикаттаах) буолуохтаах.

Билигин грипп уонна дьаґ
ыарыыта элбэіинэн сибээстээн
оіолорго ыытыллар маассабай
бырааЇынньыктарга, дьуолкалар-
га карантиннаах дьиэлэртэн, оску-
олалартан оіолор бараллара
кєґўллэммэт.

Бу ирдэбиллэри тутуЇан Саґа
дьыллааіы бырааЇынньыктар,
дьуолкалар, уЇун єрєбўл кэмнэ-
ригэр дьон ортотугар ыарыыны
таЇаарбат гына дьаЇаныаіыґ!

Л.И. ИЛЬИНА,
«Роспотребнадзор»

Намнааіы территориальнай
отделын начальнига

« Р о с п о т р е б н а д з о р »  с э р э т э р

САҐА ДЬЫЛГА ЫАЛДЬЫБАТ ТУїУГАР

Ўєрэх эйгэтигэр

ИНТЭРИЭїИНЭЙ САНАА ЭЛБЭХ
Улуустааіы «Инникигэ хардыы» научнай-практическай конференция

быйыл кэтэхтэн кєрўў форматынан ыытылынна. Дьўўллўўр сўбэнэн ба-
рыта 300-тэн тахса ўлэ 20 хайысханан кєрўлўннэ. Оскуолалар кыттыыла-
ра быйылгы дьылга ўчўгэй эрээри, дакылааттар ис хоЇоонноро, научнай
тутуллара ситэтэ суоіа бэлиэтэннэ. Ўлэлэр научнай салайааччылара ба-
лайда элбээбитэ ўчўгэй кєстўў быЇыытынан сыаналанна.

Тўмўккэ ўрдўк ситиЇиилэрдээх, ол эбэтэр элбэх миэстэлээх ўлэлээхтэ-
ринэн Нам улуустааіы гимназията, Нам 1 N-дээх, Хамаіатта орто оскуо-
лалара буоллулар, Салбаґ, II Хомустаах оскуолаларын кыттыылара туп-
субута кєстєр. Секцияларынан тўмтэххэ, медицинскэй, биологическай,
физико-математическай, муода, нуучча тылларын хайысхаларыгар ўлэ-
лэр таЇымнара ўрдўк, онтон экономическай, химическэй салааларга ўлэ-
лэр ахсаан єттўнэн аіыйахтарын ааЇан, ирдэбилгэ эппиэттээбэт тутах ис
хоЇоонноохтор.

Темаларынан ылан кєрдєххє, интэриэЇинэй санааны этэр ўлэлэр бый-
ыл да ўгўстэр. Холобур, «Исследование экологического состояния терри-
тории Намского улуса» (Попова А., Нам 1 N-дээх оскуолата), «Действие
вакцины «Гриппол» на динамику заболеваемости детей» (Пермякова Л.,
Филиппова Т., II Хомустаах оскуолата), «Роль иностранного языка в со-
циализации школьника» (Антонова Л., НУГ), «Воздействие радиации на
организм человека» (Трунин А., Хамаіатта оскуолата), «Пищевые до-
бавки: за и против» (Васильева С., НУГ) уо.д.а.

Кыайыылаахтар ахсынньы 18-19 кўннэригэр Кэбээйи улууЇун Кэбэ-
эйи бєЇўєлэгэр ыытыллар уокуруктааіы «Инникигэ хардыы» научнай-
практическай конференцияіа кыттаннар, улуустарын, оскуолаларын чи-
эЇин кємўскээтилэр.

М. ИГНАТЬЕВА,
ўєрэх управлениетын пресс-киинин салайааччы

Мин маннык этиилээхпин

КИїИ ЎЛЭТЭ ЭРДЭ
СЫАНАЛАНЫАХТААХ

Аіыйах хонуктааіыта улуус кырдьаіас Ўєдэй оскуолата 90 сааЇын
туолар ўєрўўлээх ўбўлўєйэ эдэр эрдэхтэринэ ўлэлээбит кырдьаіас учуу-
таллары, выпускниктары, ыалдьыттары тўмтэ.

Ўбўлўєй барыытын биир тўгэнигэр тохтоон, ўрдўкў салалталар, атын
оскуолалар боліомтолоругар санаабын атастаЇаары, баіабын тиэрдээри
суруйан эрэбин.

Ол — наіараадалааЇын туЇунан! Бу ўбўлўєйгэ РФ, СР ўєрэх мини-
стерствотыттан, президент В.А. Штыровтан, республика, улуус профсо-
юзтарыттан о.д.а. атын алын салалталартан баЇаам элбэх наіараадалаа-
Їын буолла. Ўрдўкў наіараадалары ылбыттар ортолоругар бииргэ ўлэлэ-
эбит, ўєрэппит дьоннорум баалларыттан астына, киэн тутта санаатым.

Директор Барашков А.И., оскуола администрацията учууталларын
ўлэтин сырдатан, элбэх инстанцияларга туруорсан, дакаастаан эрдэхтэрэ.
Сахалыы эттэххэ, кыбыстан турбакка ўєЇээґи ааннары тоґсуйдахтара.
Бу олорон єйдєєн кєрдєххє: Ўєдэй оскуолатын учууталларын саіа элбэх
званиелаах, ўлэтэ сыаналаммыт учууталлар улуус бары да оскуолаларын
званиелаах учууталларын ахсааныттан элбэх быЇыылаах!

Ханнык баіарар ўлэЇит эдэр, эрчимнээх, ўлэни кыайар кэмигэр ўлэтин
сыаналыыр, хайгыыр наада. Оччоіуна ўлэ тўмўгэ єссє тупсуо, ўлэЇит бары
єттўнэн аптарытыата ўрдўє. Ылан кєрўєххэ культура ўлэЇиттэрин, чуо-
лаан, ырыаЇыттары. Аіыйах сыл ыллаат да «сулус» аатыраллар, 30-35
саастарыгар кырата «Отличник культуры» буолаллар, оттон учуутал-
лар..? Бэрт аіыйах киЇи 55-60 сааЇыгар «Ветеран труда», бэркэ ўрдээтэ-
іинэ «Отличник образования РС(Я)» ылыаіа. Ол кэмґэ кини «оскуолаттан
уурай, эн сааЇырдыґ» диэн «хара» суруктаах сылдьар буолуоіа.

2010 сыл — «Учуутал сыла» диэн биллэриллибитинэн, аттестациялар
да тўмўктэринэн улуус баЇылыга, ўєрэх управлениета, оскуолалар са-
лалталара бу боппуруоЇу саамай актуальнай, 1 N-дээх хонтуруолга сыл-
дьар ўлэ хайысхатыгар киллэрэн, ўлэни ыытаргыт буоллар диэн кырдьа-
іас учуутал буоларым быЇыытынан єр санаа оґостубут этиибин эЇиги
боліомтоіутугар тиэрдэбин.

КиЇи ўлэтин таба кєрєн хайіаабыт, сыаналаабыт ўтўє єрўтэ элбэх
туЇаны аіалыа диэн санаанан салайтарыахтара диэн эрэли кытта

Елена НЕУСТРОЕВА,
пед. ўлэ ветерана, улуус Ытык киЇитэ

Чєл олох — олохпут тўЇэ

ЧЄЛ ОЛОХХО ДЬУЛУїУУ
Ленскэй нэЇилиэккэ тўєлбэнэн ўлэ сўнньўн булан, тэнийдэр тэнийэн

иЇэр. НэЇилиэнньэ ўксэ маннык ўлэ барарын биЇириир. Тўєлбэлэр истэри-
нэн чєл, чэбдик олоіу тутуЇааччылары, бу ўтўє турукка дьулуЇааччыла-
ры кєіўлўўр, тўмэр тэрээЇиннэргэ кыттааччы ўксээн иЇэр. КиЇи кэрэхси-
ирэ уонна сэргиирэ чєл олоіу тутуЇан олорор эдэр ыаллар ахсааннара
сылтан сыл сыыйа эбил-
лэн иЇэрэ буолар. Бу
ыаллар аіалыын-ийэли-
ин, оіолуун-уруулуун
иллэґ кэмнэрин бииргэ
атаараллар, оіо эт-хаан
єттўнэн сайдыытыгар,
чэбдик олохтоох, айыы
сиэрдээх буолалларыгар
єрўў кыЇаналлар.

НэЇилиэнньэ дьиэ
кэргэни тўмэр, чэбдик
олоіунан олорууну
кєіўлўўр сыалтан бу
ыйга икки тўЇўмэіинэн
тўєлбэлэр икки ардыла-
рыгар «Аіам, ийэм уонна мин — спортивнай дьиэ кэргэммит» диэн кўрэх-
тэЇиилэр олус кєхтєєхтук буолуталаатылар. Бастакы тўЇўмэххэ Намскай,
Октябрьскай, Почтовай, Нэлэгэр уонна Набережнай тўєбэлэртэн биир-
дии дьиэ кэргэн хамаандалара кыттыыны ылбыттара. КўрэхтэЇии
«Кєрдєєх стартар» кєрўґнэринэн буолла.

Эрийсиилээх киирсии тўмўгўнэн кыайыылааіынан Набережнай мик-
роройуон чиэЇин кємўскўўр Егор Николаевич Иванов дьиэ кэргэнэ тахсы-
быта. Бу кўрэхтэЇиигэ 2-с миэстэни М.И. Сивцева (Октябрьскай микро-
ройуон бэрэстэбиитэлэ, 7 оіолоох ийэ) дьиэ кэргэнэ, 3-Їў Д.С. Жирков
(Намскай микроройуон) дьиэ кэргэнэ ылаттаатылар. Кыайыылаахтарга
«Ленскэй нэЇилиэк» МТ баЇылыгын солб. С.Д. Кобякова мэтээллэри, дип-
ломнары уонна спонсордар бэлэхтэрин туттартаата.

КўрэхтэЇии иккис тўЇўмэіэ эмиэ Нам сэлиэнньэтин начальнай оскуо-
латын спортивнай саалатыгар ыытыллыбыта. КўрэхтэЇиини нэЇилиэк
дьаЇалтатын спортивнай ўлэни сўрўннээччи специалиЇа И.А. Яковлев
иилээн-саіалаан ыытта. КўрэхтэЇиигэ 6 микроройуон (Ипподромнай, Стро-
ительнай, Центральнай, Госстрах, Базовай, Даадар) хамаандалара кы-
тыннылар. Бу сырыыга 1-кы миэстэни Виталий Степанович Петров (Гос-
страх), 2 м. Сергей Михайлович Дьяконов (Центральнай), 3 м. Алексей
Афанасьевич Протопопов (Даадар) дьиэ кэргэттэрэ ылан бастаатылар.
Кыайыылаахтарга «Ленскэй нэЇилиэк» МТ дьаЇалтатын мэтээллэрэ, дип-
ломнара уонна спонсордар бэлэхтэрэ туттарылыннылар.

Иннокентий ИВАНОВ

«Отуу уота» тўмсўў кырдьа-
іас чилиэнэ Терентий Иванович
Замятин «Эґсиэли» хаЇыат 1995
с. бэс ыйын 27 к. нўємэригэр
«Отуу уота» — эрэллээх доіор-
бут» диэн ыстатыйатыгар: «...1967
с. балаіан ыйыгар
тўмсўўнў тэрий-
эр сўбэ мунньах
ы ы п п ы п п ы т .
Онно бааллара:
Рыкунов Н.М.,
Замятин Т.И.,
Ильина Г.А., Бу-
бякин И.А., Яд-
реев С.П. уо.д.а.
Бастаан квар-
талга биирдэ му-
стан киирбит ай-
ы м н ь ы л а р ы
к ы л г а с т ы к
дьўўллэЇэрбит.
Сотору Иван
А ф а н а с ь е в и ч
Бубякин этии
киллэриитинэн, аны мелодистар
тўмсўўлэрэ тэриллибитэ...».

Ити этиллибит 1967 сылтан
автордар айымньылара «Лите-
ратурнай муннук», «Ленин суо-
ла» субуотатааіы тўЇўлгэтэ»,
«Саґа ааттар», аны 1978 сылтан
«Ааіааччылар айымньылара»
диэн рубрикаларынан тахсан ис-
питтэр. Онтон 1984 с. олунньу 9
кўнўттэн тўмсўў «Отуу уота»
диэн ааттанан хаЇыакка тахсы-
аіыттан 25 сыл устата дьон
єйўгэр олохтоохтук иґнэ. Оттон
М.Р. Петухов оґорбут «Отуу
уота» литературнай тўмсўў»
диэн эмблемата 1989 с. балаіан
ыйын 9 кўнўгэр бэчээттэниэіит-
тэн автордар айымньыларын
ааіарга ыґырар, сирдиир ыйын-
ньык бэлиэ буолан хаЇыаты ки-
эргэтэр. Кєстєрўн курдук, ити
аат, ити эмблема єр иитиэхтэнэн,
элбэх сыымай, талыы кэнниттэн
кўн бўгўнўгэр диэри бигэтик
олохсуйан кэллэ. Бу Н.М. Рыку-
нов уонна М.Р. Петухов айымнь-
ылаах, ўйэлээх ўлэлэрин
тўмўгўн курдук сыаналаныах-
таах!

«Отуу уота» талааннаах дьон-
норунан баай. Анна Парникова —
Сабарай Илгэ, Александр Дуна-
ев, Андрей Кобяков дьиґнээх су-
руйааччы буоллулар.

Поэт Н.М. Рыкунов хаЇыак-
ка литературнай сотруднигынан
ўлэлиэіиттэн редакцияіа кэлэр
айымньылары кєрєн-истэн, чо-
чуйан таЇаартаабытын туЇаан-
наах кэккэ автордар бэйэлэрэ
билэр буолуохтаахтар. Элбэх ав-
торы тўмпўтэ, єйєєбўтэ даіаны.
Дэлэіэ «ынахтары хоЇоонунан
кыстатар инигин бэрт киЇи» ди-
эхтэригэр диэри ўлўЇўйтэлиир
эбит быЇыылааіа. Ол саіана саа-

стаах да, эдэр да элбэх киЇи су-
руйа сылдьыбыта. Тахсыылаах-
тык, элбэхтик суруйбут дьон-
нортон биирдэстэрэ эдэр саа-
Їыттан райпоіа эрэ ўлэлээбит
Галина Алексеевна Ильина этэ.
Николай Михайлович кини тала-
аннааіын сыаналаан, кўн сирит-
тэн суох буолбутун кэннэ  кини-
гэтин таЇаартара сатаабыта
єйєммєтєіє. Ону бу сурук туоЇу-
луур:

«Нам райпотун председа
телин солбуйааччы

Иванов Иван
 Игнатьевичка.

18 мая 1993 г.
Ытыктабыллаах Иван Игна-

тьевич! Эйигинэн чиэрэс бўтўн
райпо салалтатыттан, коллекти-
выттан оройуоннааіы «Отуу
уота» литературнай тўмсўў со-

вета маннык
кєрдєЇўўлээх
тиийдэ. Быйыл
«Холбос» 75,
Нам оройуону-
гар кооперация
тэриллибитэ 65
сылыгар сєп
тўбэЇиннэрэн,
эдэр сааЇыттан
хара єлўєр диэ-
ри эЇиги тэрил-
тэіитигэр ўтўє
суобастаахтык
ўлэлээбит Гали-
на Алексеевна
Ильина хоЇоон-
норун кинигэ-
тин оройуон-

нааіы типографияіа бэчээттиир-
гэ ўбўнэн-харчынан кємєлєЇєн
с п о н с о р д ы ы р г ы т ы г а р
кєрдєЇєбўт. Галина Ильина уЇун
сылларга «Ленин суола» хаЇы-
акка, «Кыымґа», «Хотугу Су-
лус» сурунаалга тиийэ ўгўс хо-
Їоонноро бэчээттэнэн ааіааччы-
лар биЇирэбиллэрин ылбыта.
Кини аатынан эЇиги тэрилтэіит
киэн туттара сокуоннай. Бу ўтўє
дьыаланы єйєєґґўт ўўнэр
кєлўєнэ ўлэЇиттэргитин ўєрэ-
тиигэ-иитиигэ улахан холобуру
кєрдєрўє этигит. КиЇи ўтўєтэ
єллє да умнуллубатын туЇунан
биЇиги ыччаттарбыт билэллэрэ
наада. Бэйэіит ветераґґыт Га-
лина Ильина кэриэЇин ўйэти-
тэргэ бастакы хардыыны оґору-
охтара диэн эрэнэбит.

«Отуу уота» литературнай
            тўмсўў председателэ:

Н. Рыкунов».
Итинник ис хоЇоонноох су-

ругу оройуон сэбиэтин депута-
тыгар Тимофеева Нина Никола-
евнаіа эмиэ суруйбут: «... Бу ўтўє
дьыаланы райпо салалтата
єйўўрўгэр Эн оройуон Сэбиэтин
депутатын быЇыытынан тыл-
гын-єскўн тиэрдэриґ, кємўскэ-
Їэриґ наада...» — диэн.

Бу ахтыллыбыт суруктарга
мин (Е.Р.) сыана быЇар ойоіос
санаам олох суох, боруоста оч-
чотооіу олох кыЇаріанын, сабы-
дыалын курдук єйдєнўллэр.
Онон туЇааннаах дьон, бука, ба-
Їаалыста, бу быЇаарыыны сєпкє
єйдўўргўтўгэр кєрдєЇєбўн.

Тўмўктээн эттэххэ, Н. Рыку-
нов тўмсўў чилиэннэрин бэйэ-
тин кыаіын иЇинэн кєіўлўўр,
тўмэр, єйўўр киЇи эбит.

Евдокия РЫКУНОВА

Т ў м с ў ў  с ў р э х т э м м и т э  2 5  с ы л ы н а н

БЭЙИЭТ
ЫРЫКЫНЫАПКА

Элиэнэ Эбэ хотун
Эґсиэли хочотун
Килбэйэр киинигэр,
Нам ўтўє сиригэр
«Отуу уотун» кўєдьўппўт,
Айар дьону тўмпўт,
Санаатын эппит,
Кєрўўбўтўн тэниппит
«Ленин суолугар»,

        «Эґсиэлигэ»
Бэчээттээн ўєрдўбўт,
Эрэл кыымын сахпыт
Уус тыллаах поэппытын
Ырыкыныап Ньукулайы
Ўтўє аатын ўйэлэргэ

         тэнитиэіиґ,
Кэрэ киЇини кэриэстиэіиґ.
Ньукулайбыт эппитинии,
Сэмэйдик сэрэппитинии:
«Доіотторуом, олоруоіуґ
Тоґолохпутун кумуна
Поэзия чэчирин тула».

Н. ФЕДОТОВ

КУТУРІАН
«Отуу уотун» биир чаіыл
                                       кыыма
Умулунна кыырайа кєтєєт,
Умайар тєлєн итии суоЇа
Уостубаттыы дууЇаіа сєґнє.
«Отуу уотугар» элбэх бэйиэт
Олох кэрэтин кэпсииллэрэ.
Олортон биирэ аны кэлбэт
Орто дойдуттан симэлийэн.
Кэннигэр хаалбыт хоЇоонноро
Кэрэ киЇини санаталлар,
Кэриэс гынан доіотторо
Кинигэтин ууруналлар.

Макар ЖИРКОВ.
Кулун тутар 24 кўнэ,

1996 сыл

ОТУУ УОТА
Н.М. Рыкунов сырдык

кэриэЇигэр

Ўчўгэйиэн ыраах кєстєр
Кутаа сырдык сыдьаайа,
Ыран-быстан кэллэххэ
Бўччўм отуу сылааЇа.

Итии чэйтэн, єлгєм астан
Ирэн-хорон, дуоЇуйан,
Санаа кылын сыыйа тардан
Тўмўк гынан кєтўтэн.

Ыраас санаа, ыллык санаа
Ыраларын ыраах тиэрдэн,
Кыымтан кыымы кўўскэ саіан
Сўґкэн кутаа оґорон.

Сири тула сонун гынан
Кутаа кыымын таріатан,
Ыалдьыт тохтоон аараан ааЇар
ТўЇўлгэтин тэнитэн.

Намым сирин, Мымах дьонун
Ўйэлэргэ аатырдан,
Ўрдўк мэґэ єндєл халлаан
Сиксиктэрин арыйан.

Єлўєнэни нєґўє тўЇэн,
Эґсиэлини аЇаран,
Алгыс тыллаах айан суолун
Аартыктарын арыйан.

«Туллук хаарын» нарын-
                                         намыын
Ырыаларын ыллатан,
«Отуу уота», кутаам суоЇа —
Намым сырдык сулуЇа.

Ыраах суолга, ўрдўк аакка
Ўйэлэргэ угуйа,
Умнуллубат кўўстээх иэйии
Дьиктилэрин арыйан,
ХоЇоон ситэн, ырыа буолан
«Отуу уота» сандаардын!

Юрий ПОТАПОВ

УОСКУЙАР
БУОЛУМУОХ

Атаспар А.Г. Кэбээкэпкэ

Иитиэхтээн сылдьыбыт
Санаабын сааЇылаан,
Атаспар эйиэхэ
Алгыспын аныыбын.

СэЇэниґ-сэппэниґ
Дэлэгэй буолуохтун,
Кэпсээниґ-хоЇоонуґ
Кэмэ суох тахсыахтын.

Мутукчаґ сытынан
Ис куккун ириэрэн,
Айыліаґ далбарын
Бэйэіэр иґэрэн,
Этэґґэ сырыт дуу,
Єндєрєй атаЇым,
Ыалдьыма-сўтўмэ,
Кэбээкэп доіорум.

Олох киэґ аартыгын,
Омоох да суолларын,
Синньигэс ыллыгын,
Сэкитин, дуліатын,
Бадараан маардарын,
Тумара толоонун,
Киэґ сырдык алааЇын,
Баай хара тыаларын,
Иэйиилээх тылынан
Уруйдуу туойаммыт
Ийэ сир арчытын
Кєбўччў ыламмыт,
Айыліа алгыЇын
Сороіо буоламмыт,
Оіо саас ып-ыраас
Ыралаах санаатын
Ат гынан миинээри
Оіуурдуу сатааммыт,
Сороіор тутаммыт,
Сороіор сыыЇаммыт
Кырдьар саас кырымах
Кылааннаах кытылын,
Кытыытын кэрийэ
Кырыйа хаамтыбыт.

Ол эрэн сэгэриэм,
Сэнэнэр буолумуох,
Кырдьар саас кэллэ диэн
Сууланан кээЇимиэх.
Хаалбыт кэм тєЇєтўн
Кээмэйдии сатаамыах,
Кэннигэ хаалларар
Кэрэни хоЇуйуох.
Кыратык да буоллар
Ол онтон дуоЇуйуох,
Барытын ситтим диэн
Уоскуйар буолумуох.

Дьыліа хаан аналын
ДьоЇуннук кєрсўЇўєх,
Оіобут, сиэннэрбит
Дьоллорун тўстэЇиэх.

Ю.В. ПОТАПОВ-САРГЫН.
26.08.2009

КИЙИИТ КЫЫС
И.Прокопьев тылл. уонна мел.

Ыксаабакка, нарыннык,
истиґник

КиэЇэ чэй иЇэ олороґґун,
Кийиит, эн уолбар мичээрдээтиґ,
Эйэлээх олоххут кўлўўЇўн
Эрэлин биЇиэхэ бэлэхтээтиґ.

Таґара кийиитэ сибэкким
Таґара кийиитэ, кийиит кыыс.

Уол оіо инники дьыліатын,
Уостубат маґнайгы тапталын
Олоіун холбуурга санаатыґ
Олоххо кыыс оіо эрэлин.

Таґара кийиитэ сибэкким
Таґара кийиитэ, кийиит кыыс.
Олоґхо тылынан хоЇуйуґ
Омукпут тэнийэр дьыліатын,
Кэрэтик ырыаіа ылланныґ
Кыыс оіо удьуорбут кэскилин.

Таґара кийиитэ сибэкким
Таґара кийиитэ, кийиит кыыс.

БиЇиги, Нам улууЇун айар
куттаах дьоно, «Отуу уота» диэн
литературнай тўмсўўлээхпит,
25 чилиэннээхпит. Поэзияіа,
прозаіа холонон кєрўўлэрбит,
олохтоох «Эґсиэли» хаЇыакка
тахсан, дьон дьўўлўгэр турар.
Кыра дьоіус кинигэлэри бэчээт-
тэтии, кэлин сылларга, киЇи ха-
раіар быраіыллар буолла. Ол
курдук, И. Елисеев-Усхаан, Ва-
силий Ушницкай-Сэки, Макар
Жирков, Александр Дунаев,
Иннокентий Елисеев, Николай
Федотов, Константин Тихонов,
Егор Феофанов, Клим Ильин
уо.д.а. бэйэлэрэ туспа кинигэ-
лэннилэр.

Ордук аіа саастаах убайбыт
Макар Николаевич Жирков
кыра уонна орто саастаах оіолор-
го суруйууларын тоЇоіолоон бэ-
лиэтиэххэ наада. Оіоіо аналла-
ах суруйууларга ылсан ўлэлэ-
Їэрэ хайіаллаах уонна онно,
биЇиги санаабытыгар, куЇаіана
суох ситиЇиилэрдээх. «Ўрўмэч-
чи» диэн детсад оіолоругар
аналлах хоЇооннорун кинигэтэ
республика ўрдўнэн таріаммы-
та — биЇиэхэ ситиЇии. Кэлин
эмиэ маннык 2-3 кинигэни бэчэ-
эттэттэ. Макар Жирков айымнь-
ыларыгар республика ўєрэіин
министерствотын єттўттэн бол-
іомто ууруллара буоллар диэн
баіа санаалаахпыт.

КиЇи санаатын сайа охсор,

дууЇатын ортотунан киирэр
имигэс, хомоіой тыллаах, Ар-
бынтан сылдьар Саргын —
Юрий Потапов хоЇоонноро, ыры-
алара поэзияны таптааччылар
биЇирэбиллэрин ылыан ылла.

Улуус саамай ыраах сытар
икки уЇугуттан, Салбаґтан уон-
на Арбынтан тєрўттээх Жир-
ковтаах Потапов єссє да бэйэлэ-
рин хоЇооннорунан биир дойду-
лаахтарын боліомтолорун
тардыахтара, ўєрдўєхтэрэ.
«Тєрєєбўт тєрўт тыл сўмэтэ
ыраах уЇунна, киЇи мээнэ сыл-
дьыбат тўбэтигэр, сытар», —
диэн саха норуодунай суруйаач-
чыта Николай Мординов —
Амма Аччыгыйа эппитин, олох-
пут бўгўґґў холобура кєрдєрєр.

Улуус «Єрєгєйўн ырыатын»
тылын ааптара Василий Ушниц-
кай-Сэки бэйэтин саґаттан саґа
хоЇооннорунан, ўгэлэринэн хас
биирдиибитигэр кэтэЇиилээх
ыалдьыт. Саґа саіалааччылар-
га, эдэр ыччакка бастыґ холо-
бур.

Саха тыла баарын тухары
саха омук баар. Саха тыла уус-
уран айымньылааіын тухары
єлбєт-сўппэт дьыліалаах. Ол
иЇин кинини ааіыахха, ўєрэти-
эххэ. Бу боппуруос олус улахан.
Кўн бўгўн, сорох кўўстэр, саха
тылын ўєрэтиини республика
Тєрўт сокуонуттан таЇаарарга
холонор буолбуттарын кэннэ,

єссє актуальнай. Маныаха биЇи-
ги утарар кўўспўт — тєрєєбўт
тылы билии, ўєрэтии, уус-уран
айымньытын єрє тутуу. Оччоіо
саґа Чаіыліаннар, Талланнар
тахса туруохтара.

Убайдарбыт Чаіыліан, Тал-
лан Бўрэ, Николай Рыкунов
курдук хайыЇарынан сыыйтар-
дарбыт, улуу Єлўєнэни туойдар-
быт, ходуЇабыт хойуу отун хо-
туурунан «хурдуріаччы» хото
оіустардарбыт диэн баіа санаа-
лаахпыт, холонон кєрєбўт.

Кыайыы буоллун
                             «ХайыЇар»,
Ўєрўў буоллун «ХайыЇар»,
Остуол аайы «ХайыЇар»,
Єлбєт-сўппэт «ХайыЇар».
Юрий Потапов бу кылгас бу-

олан баран, дириґ ис хоЇоонно-
ох Чаіыліан туЇунан норуот са-
ныыр санаатын, єйдўўр єйўн
чуолкайдык биэрэр хоЇоонун
холобур аіалар тоіоостоох.

Николай Михайлович Рыку-
нов сахпыт «Отуутун уота»
кўлўмўрдўў умайан чаіыліан-
ныы сандаарыйдын диэн алгыс
тыллаах, баіа санаалаах кылгас
ыстатыйабын тўмўктўўбўн.

Андрей КОБЯКОВ,
«Отуу уота» литературнай

тўмсўў салайааччыта,
СР Суруйааччыларын

сойууЇун чилиэнэ

«ОТУУ УОТА» КЎЄДЬЎЙЭ ТУРУОХТУН!

АРЫГЫїЫККА
«Дьэ, убаай, мєіўмэ,
Хатыылаахтык кєрўмэ,
Айахпар дьоллоох буоламмын
Хата, ыалга «аЇаатым», —
Этэр тыла бєлўєстэн
СўЇўєіэр єрє мєхсєн,
Биир билэр ыалым уола
Кэпсээн-ипсээн ааспыта.

Єйўґ-санааґ, атаЇым,
Олус да чычаас, татым,
Айаххар буолбакка — олоххор
Куруук дьоллоох буолларгын.
Арыгыттан дьолломмут
Биллэринэн ким да суох,
Чэгиэн-чэбдик, кэрэ олох
Сыалбытынан буолуох тустаах.

Виталий ЯКОВЛЕВ

БУРУЙУН БИЛИНЭН КЭЛБИТ
Ааспыт нэдиэлэіэ 3 киЇи кырбаммыт. Ахсынньы 17 кўнўгэр гр-

ка Новгородова О.Н. сэтинньи саіаланыытыгар гр. Ю.Г. Новгородо-
вы кырбаабытын, ол тўмўгэр кини єйўн сўтэрбитин туЇунан бу-
руйун билинэн кэлбит. Манна даіатан эттэххэ, гр. Новгородов Ю.Г.
єлбўтэ. Ахсыньы 17 кўнўгэр «Валерия» маіаЇыынтан аЇаіастык
пиибэ уоран тахсыбыттар. Ахсынньы 15 кўнўгэр Нам с. олохтооіо
гр-ка Корякина Г.Э. биллэрбитинэн, гр. Сидоров А.В. квартираттан
DVD-плеер уорбут. Ахсынньы 17 кўнўгэр биллибэт дьон хаар-муус
оґоЇуктары алдьаппыттар. Ахсынньы 20 кўнўгэр Дьокуускай-Нам
трассатын 79 км-гар суоппар Романов Р.Е. итирик туруктаах сыл-
дьан Партизан орто оскуолатын массыынатын тєкўнўппўт. Ахсын-
ньы 20 кўнўгэр Намґа Юбилейнай уулуссаіа гр-ка Захарова А.П.
гарааЇа умайбыт. Нэдиэлэ устата 92 киЇи миэрэлэммит. ГАИ 787
массыынаны бэрэбиэркэлээбит, 118 боротокуол толорбут, 3 итирик
суоппар тутуллубут, стоянкаіа 5 массыына турбут, 2 суол быЇыла-
ана тахсыбыт.

Бииргэ ўєрэммит, кўрэхтэспит табаарыс-
пыт

ЭВЕРСТОВ
Степан Гаврильевич

хомолтолоохтук оЇолго суох буолан кўн си-
риттэн барбытынан кэргэнигэр Сардаанаіа,
уолаттарыгар Олегка, Виталийга, бииргэ
тєрєєбўттэригэр, аймахтарыгар дириґ куту-
ріаммытын тиэрдэбит.

1981-83 сс. ЯПУ-1 ФО бииргэ
ўєрэммиттэрэ

Ўєдэй МТ дьаЇалтата, ветераннарын сэ-
биэтэ

ЭВЕРСТОВ
Степан Гаврильевич

соЇуччу биЇиги кэккэбититтэн єлєн туораа-
бытыгар кэргэнигэр, оіолоругар, чугас аймах-
тарыгар дириґ кутуріаммытын тиэрдэбит.

Кўндў оіобут
ГОШИКПЫТ

б.дь. ахсынньы 14 кўнўгэр ыарахан ыарыыт-
тан олохтон туораабытын бары аймахтары-
гар биллэрэбит.

Ийэтэ, аіата, быраата

Кўндўтўк саныыр бырааппыт, оіобут
ОРЛОВ Гошик

б.дь. ахсынньы 14 кўнўгэр ыарахан ыарыыт-
тан олохтон туораабытынан ийэтигэр, аіаты-
гар, быраатыгар, бары аймахтарыгар, билэр
дьонугар дириґ кутуріаммытын тиэрдэбит.

Захаровтар, Юшковтар

Кўндўтўк саныыр бырааппыт, оіобут
ОРЛОВ Гошик

ыарахан ыарыыттан кўн сириттэн суох буол-
бутунан ийэтигэр, аіатыгар, быраатыгар,
бары аймахтарыгар, билэр дьонугар дириґ
кутуріаммытын тиэрдэбит.

Барашковтар, Бобровскайдар,
Оконешниковтар

Кўндўтўк саныыр бырааппыт, оіобут
ОРЛОВ Гошик

ыарахан ыарыыттан кўн сириттэн кўрэмми-
тинэн ийэтигэр, аіатыгар, быраатыгар, бары
аймахтарыгар, билэр дьонугар дириґ кутур-
іаммытын тиэрдэбит.

Орловтар убайа, саґаЇа, бырааттара

Кўндў оіобут, бырааппыт, сиэммит
ГОШИКПЫТ

ыарахан ыарыыттан олохтон туораабытынан
ийэтигэр, аіатыгар, быраатыгар, бары билэр
дьонугар дириґ кутуріаммытын тиэрдэбит.

Эбээтэ, эЇээтэ, убайдара, эдьиийдэрэ

Ийэтигэр, аіатыгар, быраатыгар уоллара
ОРЛОВ Гоша

ыарахан ыарыыттан олохтон туораабытынан
дириґ кутуріаммытын тиэрдэбит.

Намтан, куораттан Румянцевтар, Колми

Кўндў оіобут
ИВАНОВ Гоша

эдэр сааЇыгар хомолтолоохтук барбытын та-
баарыстарыгар, доіотторугар, аймахтарбы-
тыгар дириґник курутуйан туран биллэрэбит.

Ийэтэ, аіата, убайдара, балта

Кўндў дьоммутугар Клавдия Егоровнаіа,
Иннокентий Михайловичка, оіолоругар Але-
шаіа, Мишаіа, Наденькаіа тапталлаах уолла-
ра, бырааттара, убайа

ИВАНОВ Гоша
эдэр сааЇыгар хомолтолоохтук барбытынан
дириґ кутуріаммытын тиэрдэбит.

Дьокуускайтан, Намтан, Хомустаахтан
Бурнашевтар, Федоровтар

Хатыґ Арыы орто оскуолатын коллектива
бииргэ ўлэлиир ўєлээннээхпитигэр Слепцо-
ва Галина Ильиничнаіа тапталлаах оіото

ИГОРЬ АРТУРОВИЧ
уЇун, ыарахан ыарыыттан ыалдьан кўн сирит-
тэн букатын барбытынан дириґ кутуріаммы-
тын биллэрэбит.

Бииргэ ўлэлиир коллегабыт Слепцова Га-
лина Ильиничнаіа тапталлаах оіото

ИГОРЬ
уЇун, ыарахан ыарыыттан олох суолуттан ту-
ораабытынан дириґ кутуріаммытын кини
дьиэ кэргэнигэр биллэрэбит.

Хатыґ Арыы интернатын ўлэЇиттэрэ

Тапталлаах ийэбитин, эйэіэс эбээбитин МАРКОВА ЕКАТЕРИ-
НА ИЛЬИНИЧНАНЫ 60 сааскын туолар ўбўлўєйгўнэн итиитик-
истиґник эіэрдэлиибит!

БиЇиги туспутугар ахсаабат кыЇамньыґ, сўбэґ-амаґ, кємєлтєґ,
кээмэйдэммэт ўгўс ўтўєґ иЇин ис сўрэхтэн махтанан туран, кўндў
киЇибитигэр єссє да уЇуннук олороргор, туйгун доруобуйаны, ўгўс
элбэх ўєрўўнў-кєтўўнў, дьолу-соргуну баіарабыт.

КыыЇыґ Анджела, уолуґ Стас, кийиитиґ Лена, сиэннэриґ
Георгий, Марина, Илья, Данил уонна Сережа

Кўндўтўк саныыр, таптыыр ийэбитин, эбээбитин, хос эбээби-
тин НИКИФОРОВА ПЕЛАГЕЯ НИКОЛАЕВНАНЫ ўєрўўлээх
ўбўлўєйгўнэн 70 сааскын туолбуккунан итиитик-истиґник эіэр-
дэлиибит!

Баіарабыт Эйиэхэ саха алмааЇыныы кытаанах доруобуйаны. Эн
биЇиэхэ кыЇамньыґ, ахсаабат кємєґ, истиґ тапталыґ иЇин баріа
махтал тылларын тиэрдэбит. Єрўўтўн да бу курдук ўєрэ-кєтє сы-
рыт, кырдьар диэни билбэккэ уЇуун-уЇун ўйэлэн!

Эіэрдэни кытта кыыЇыґ, кўтўєтўґ, сиэннэриґ, хос сиэниґ

Убаастабыллаах АНАТОЛИЙ НИКОНОВИЧ СОФРОНОВЫ,
ойуур хаЇаайыстыбатын ветеранын, республиканскай категория-
лаах судьуйаны 60 сааскын туолбут кэрэ-бэлиэ кўґґўнэн итии-
тик-истиґник эіэрдэлиибит. Баіарабыт Эйиэхэ саха алмааЇыныы
кытаанах доруобуйаны, уЇун дьоллоох олоіу.

Улуустааіы дуобат федерацията

Кўндў бииргэ ўєрэммит ўєлээннээхпитин АНАТОЛИЙ НИКО-
НОВИЧ СОФРОНОВЫ 60 сааскын туолбут  ўбўлўєйдээх
кўґґўнэн итиитик-истиґник эіэрдэлиибит!

Эйиэхэ баіарабыт кытаанах доруобуйаны, эдэрдии чэгиэн-чэб-
дик сылдьаргар, оіолоруґ, сиэннэриґ, чугас дьонноруґ тапталла-
рыгар уйдаран єссє да уЇуннук, дьоллоохтук олороргор.

Дьокуускайтан, Намтан бииргэ ўєрэммит ўєлээннээхтэриґ

ХаЇан эрэ мунчаара
Єйдєєн сэмээр ааЇаар,
Эдэр сааЇыґ тўннўгўнэн
Кєстєн ааспыт кўлўкпўн.
(«Катяіа» Варвара Потапова)

Кўндў кэргэммин,
таптыыр ийэбин, иЇирэх
эбээбитин, истиґ эдьиий-
битин, эрэллээх доіорбу-
тун, дьўєгэбитин Попо-
ва Екатерина Михайлов-
наны кўн сириттэн
сўтэрбиппит бу дьыл ах-
сынньы 25 кўнўгэр биир
сылын туолар.

Екатерина Михай-
ловна 1942 с. ахсынньы 16 кўнўгэр Нам орой-
уонун Таастаах нэЇилиэгэр Анастасия Дмитри-
евна, Михаил Николаевич Платоновтарга бас-
такы оіонон кўн сирин кєрбўтэ. Аіата
Хаґаластан тєрўттээх Михаил Николаевич Пла-
тонов оччолорго Таастаах начальнай оскуола-
тыгар учууталынан, сэбиэдиссэйинэн ўлэлии
сылдьан 1942 с. Аіа дойду Улуу сэриитин уот-
таах сылларыгар ыґырыллан Ийэ дойдутун
кємўскўў, ытык иэЇин тєлўў сэриигэ аттанар.
Барарыгар кэргэнэ Анастасия Дмитриевна
ыарахан хаалар уонна кэргэнин кэриэЇин толо-
рон оіотун Катя диэн сўрэхтиир. 1943 с. кыр-
гыЇыы хонуутугар сырдык тыынын толук уур-
бутун туЇунан ыар сурах кэлэр. Онон, Катя
кыра эрдэіиттэн ыал улахан оіото буолан ий-
этигэр тєЇўў кўўс буолбута.

Оскуола сылларыттан общественнай
ўлэіэ-хамнаска актыыбынайдык кыттара, эл-
бэіи билэрэ-кєрєрє, тэрийэр-дьаЇайар дьо-
іурдааіа. Катя оччоттон хоЇоон ааіарын
сєбўлўўрэ, иґнигэЇэ-толлугаЇа суох, санаабы-
тын уот харахха этэрэ. Оскуолаіа бастыґнар
кэккэлэригэр сылдьара. Оскуола кэнниттэн 13
буолан «Оскуола, производство, ўрдўк
ўєрэх» комсомол ыґырыытын биир бастакы-
нан єйєєн, Ленин аатынан колхоз «Салбаґ»
учаастагар ўлэлии тахсыбыппыт. Сайын «Улуу
СыЇыыга» бары окко ўлэлээбиппит. КыЇын,
фермаларынан 2-3 буолан таріаЇан, бороон
кєрбўппўт, сорохтор ыанньыксыттаабыттара.

Производство кэнниттэн Бўлўў педучили-
щетын ситиЇиилээхтик бўтэрэн, салгыы СГУ
саха салаатын ўєрэнэн бўтэрбитэ. Екатерина
Михайловна аіатын туйаіын хатаран учуутал
идэтин талбыта, студенныыр сылларыгар по-
этесса Варвара Потапованы кытта бииргэ
ўєрэммитин, биир хоско олорбутун туЇунан
астынан ахтара. Бу ўєрэіин бўтэрэн, Хамаіат-
та орто оскуолатыгар учууталынан ўлэлиир.
1975-1983 сс. Хатыґ Арыы оскуолатыгар ди-
ректоры ўєрэх чааЇыгар солбуйааччынан, он-
тон кэлин саха тылын учууталынан ўлэлиир. За-
вучтуур сылларыгар оскуолаларга кабинетнай

система ўлэтэ саіаланар. Араас таЇымнаах се-
минардар, аЇаіас уруоктар тиЇигин быспакка
ыытыллар этилэр. Оскуола оройуоґґа, рес-
публикаіа биир бастыґ ўлэлээіинэн биллиби-
тэ. Оскуолаіа ўлэлиир кэмнэригэр ўєрэтэр
оіолорун, коллегаларын ўєрэхтэригэр, олох-
торугар ситиЇиилээх буолалларыгар бары са-
табылын, єйўн-санаатын ууран ўлэлээбитэ.
Учуутал быЇыытынан идэтин толору баЇылаа-
быт, дириґ билиилээх, методикалаах, оіону
ўєрэтиигэ-иитиигэ бэйэтин кылаатын киллэрбит
киЇи. Пенсияіа да тахсан баран 2006 с. рес-
публиканскай «Учитель года — педагогичес-
кая династия» кўрэххэ ситиЇиилээхтик кытты-
быттара. «Воспитание примером», «Самая
доброжелательная династия» номинация хаЇа-
айына буолбуттара.

Екатерина Михайловна нэЇилиэк обще-
ственнай олоіор, культурнай сырдатар ўлэлэ-
ригэр, дьон-сэргэ духуобунаЇын, культура-
тын, талаанын сайыннарыыга сўдў кылаатын
киллэрсибитэ. Кини ис-иЇиттэн дириґ культура-
лаах, киЇини бэйэтигэр тардар айылгылаах, киЇи
санаатын таба таайар дьоіурдаах, ытык киЇи-
нэн ааіабыт. Кулууппут ўлэтэ улууска бастыґ-
нар ахсааннарыгар єрўўтўн сылдьарыгар, кини
сўбэтэ-амата биЇиэхэ, биЇиги ўлэбитигэр
сўрўн, кўўс-тирэх буолара.

Екатерина Михайловна Кыайыы 63 сааЇы-
гар аналлаах уокуруктар икки ардыларыгар
ыытыллыбыт фестивальга кэлэн биЇиги уоку-
рукпутугар наЇаа ўчўгэйдик сценарийын су-
руйан бэйэтэ ыыппыта, бу кини тиЇэх сценаіа
тахсыыта этэ...

Катя элбэх оіолоох ыал оіото буолан
сўрдээх аЇыныгас, ким хайдах олорорун билэ-
рэ, чугас табаарыстарыгар, кыаллыбат дьоґґо
харчынан да кємєлєЇєрўн харыстаабат этэ.
Ону чугас дьонноруттан, табаарыстарыттан
истэн билэбит.

Ийэ, кэргэн быЇыытынан сўрдээх истиґ,
муударай, элбэх минньигэс астаах-ўєллээх, то-
лору остуоллаах, сылаас дьиэлээх бэртээхэй
хаЇаайка. Сайын аайы кэрэ сибэккилэри тэлгэ-
Їэтигэр олордорун, кєрєрўн-истэрин
сєбўлўўрэ.

Аймахтарыттан ким эмэ ыараханнык оло-
рор буоллаіына санааріыыра, сўбэ-ама ыла-
ары кэпсээн ўллэстэрэ. Онтон этэґґэ буоллах-
тарына настарыанньалаах буолара. Кэргэнинэ-
эн, Револий Герасимовичтыын санаа хоту
салайсан, єйдєЇєн-єйєЇєн, бэйэ-бэйэлэрин
ситэрсэн байылыаттык, дьоллоохтук олорон
кэллилэр. Револий Герасимович ийэтэ суох ха-
албыт балыстарын иитиспитэ, Таняны бэйэлэ-
ригэр олордон ўєрэппиттэрэ. Кыра быраатын
Мишаны ииппитэ. Олохтон эрдэ барбыт уол-
ларын Гера кэргэнин тэйиппэккэ, оіолорун
курдук сыЇыаннаЇан сиэннэрин кєрєн, ўєрэт-
тэрэн олордулар. Соіотох кыыЇын ўєрэттэ-

рэн, дьиэлээн-уоттаан тэрийэн барда. Анаста-
сия Револиевна ийэтин ситэрбэтэіин ситэриэ,
ўтўє аатын ааттатыа диэн эрэнэбит.

Екатерина Михайловна ўлэтэ-хамнаЇа
сєптєєхтўк сыаналаммыта, ол курдук, «Нам
улууЇун Ытык киЇитэ» «Российскай Федера-
ция Ўєрэіин туйгуна», «21 ўйэ учуутала»,
«Педагогическай дьиэ кэргэн династията» бэ-
лиэ хаЇаайына буолбута. Ону тэґэ, анал бэлиэ
суоіун да иЇин, учууталлар учууталлара.

Екатерина Михайловна олоіо, ўлэтэ-хам-
наЇа ўєрэнээччилэригэр, дьоґґо-сэргэіэ,
оіолоругар, сиэннэригэр умнуллубат ўтўє
кэриэстэбил буолуоіа.

Дьиэ кэргэнэ, доіотторо, бииргэ
ўєрэммит оіолоро

БиЇиги бииргэ ўлэлээбит убаастыыр кол-
легабыт Эверстова Антонина Ефремовна
уЇун, ыарахан ыарыыттан бу орто дойдуттан
букатыннаахтык барбыта ахсынньы 21
кўнўгэр 40 хонугун туолла.

Антонина Ефремовна 1954 сыл кулун
тутар 3 кўнўгэр Нам улууЇун Бєтўґ нэЇилиэ-
гэр кўн сирин кєрбўтэ. Кини 1983 с. Бурятскай
тыа хаЇаайыстыбатын техникумун бўтэрэн
ветеринарнай фельдшер идэтин ылыаіыттан
талан ылбыт идэтигэр эґкилэ суох бэриниилэ-
эхтик, ис сўрэіиттэн кыЇаллан ыарахан ыары-
ыга ылларан уурайыар диэри ўтўє суобастаах-
тык ўлэлээбитэ.

Ол курдук бастаан «Хатыґ Арыы» совхоз
Бєтўґ отделениетыгар фельдшеринэн, онтон
1992 с. «Бєтўґ» совхоз ветеринарнай пуунун
сэбиэдиссэйинэн, салгыы совхозтар эстэннэр
ветучаастак тэриллэн сэбиэдиссэйинэн ананан
ўлэлээбитэ. Ўлэлээбит кэмнэрин устата Анто-
нина Ефремовна тєрєєбўт нэЇилиэгин
сўєЇўтэ-аЇа доруобай туруктаах буоларын ту-
Їугар тоґору-хатары, сылайары-элэйэри аахсы-
бакка тўўннэри-кўнўстэри тўбўгўрбўтэ. Кини
нэЇилиэк сўєЇўтэ туберкулез, лейкоз курдук
сыстыганнаах ыарыылартан босхолоноругар
быЇаччы ўлэлэспитэ. Былааннаах профилакти-
ческай ўлэлэри кэмигэр, хаачыстыбалаахтык
толороро, сўєЇў ыарыйдаіына сєптєєх диаг-
ноЇы туруоран кэмигэр эмтээн-томтоон
ўтўєрдэ охсорго бары билиитин-кєрўўтўн, кы-
Їамньытын уурара. Антонина Ефремовна са-
табыллаах салайааччы, ўтўє ўлэЇит, наЇаа сэмэй
кэрэ дууЇалаах киЇи тус олоіун чугас дьону-
гар, племянниктарын иитиигэ, ўєрэтиигэ анаа-
быта. Кини ситэ олорботох сырдык олоіун утум
саліааччы оіолор салгыахтара, эдьиийдэрин
баіа санаатын толорон ўєрэхтээх, ўлэлээх ўтўє
дьон буолуохтара диэн эрэнэбит.

Кўндў Антонина Ефремовна, тєрєєбўт
Бєтўґўґ буора сымнаіас тэллэх, сылаас суо-
ріан буолан уЇун уугар нус-хас утуй, биЇиги
эйигин куруук єйдўў-саныы сылдьыахпыт.

Намнааіы ветеринарнай управление
уонна лаборатория коллектива

КЭРИЭСТЭБИЛЛЭР

МАХТАЛ
Б.дь. муус устар 23 кўнўн тўўнўгэр биЇиги дьиэ кэргэн олорор дьиэбит

бўтўннўў умайан сир-халлаан икки ардыгар хаалбыт кыЇаліалаах кэммитигэр
кўўс-кємє, єйєбўл буолбут тэрилтэлэр салайааччыларыгар: Ильин Альберт
Иннокентьевичка («Нам улууЇа» МТ баЇылыга), Гоголев Ефим Ефимовичка
(ТХУ нач. солб.), Кутуков Вадим Валерьевичка («Дьулуур» ж/ф), Алексеев
Владимир Германовичка (Партизан бєЇ. баЇылыга), Бережнев Иннокентий
Степановичка (т/х специалиЇа), Оконешникова Нина Иннокентьевнаіа (Парти-
зан дьаЇ. специалиЇа), табаарыстарбытыгар, Эверстова Елена Ивановнаіа,
Находкина Марианна Ивановнаіа, Айталина, Петр Новгородовтарга, Сыро-
мятникова Матрена Ильиничнаіа, аймахтарбытыгар Колесов Александр Ми-
хайловичка, Ульяна Михайловнаіа, Сивцев Юрий Михайловичка, Зоя Михайлов-
наіа, Делиграсова Анна Васильевнаіа, дьиэ тутарга маЇынан кємєлєспўт дьом-
мутугар Новгородов Лев Николаевичка, Никонов Петр Петровичка, Ким Николай
Владимировичка, Сивцев Юрий Михайловичка, Партизан баЇылыгар Алексеев
Владимир Германовичка, оіолорбутугар Афонскай Станиславка, Афонскай
Аликка, Охлопков Димаіа, Охлопков Дьулуска, Шарапов Дениска уонна бары
кўўс-кємє буолбут улууспут дьонугар-сэргэтигэр, нэЇилиэкпит олохтоохто-
ругар ис сўрэхтэн сахалыы баріа махтал тылларын тиэрдэбит. Кэлэн иЇэр Саґа
дьылынан эіэрдэлиибит!

Махталы кытта Бережнева Анна Архиповна

10 сессия
РЕШЕНИЕ N 40

от 19 декабря 2009 г.
О НАЗНАЧЕНИИ ВЫБОРОВ ГЛАВЫ И ДЕПУТАТОВ
 МО «КОБЯКОНСКИЙ НАСЛЕГ» НАМСКОГО УЛУСА

В соответствии с ч. 2 ст. 5 Закона РС(Я) «О муниципальных
выборах в Республике Саха (Якутия)» наслежный Совет депута-
тов МО «Кобяконский наслег» РЕШИЛ:

1. Назначить выборы главы и депутатов МО «Кобяконский на-
слег» на 14 марта 2010 г.

2. Опубликовать решение в местной газете «Энсиэли» и инфор-
мационном стенде наслега.

Председатель наслежного Совета К.Н. Ноговицын
Секретарь наслежного Совета Л.Е. Бочкарева-Жиркова

Боліойуґ! Боліойуґ! Боліойуґ!
«ЭҐСИЭЛИ ЫРЫАїЫТ ЫЧЧАТА»

Улуустааіы эстраднай ырыаны толорооччу ыччат икки ардыгар кўрэх
БАЛАїЫАННЬАТА

«Хамаіатта нэЇилиэгэ» МТ ыччатын общественнай тўмсўўтэ,
«ТўЇўлгэ» сынньалаґ киинэ тэрийэр.

Буолар сирэ: Хамаіатта нэЇилиэгэ, «ТўЇўлгэ» сынньалаґ киинэ.
Буолар кэмэ: 2010 сыл, тохсунньу 9 кўнэ.
Буолар чааЇа: киэЇэ 7 чаастан.
Кўрэх сыала-соруга:
— ыллыыр-туойар ыччаты киэґ эйгэіэ таЇаарыы, тўмўў;
— эдэр талааннары арыйыы, саґа саіалааЇыннары кєіўлээЇин, сай-

ыннарыы, тирэх буолуу;
— ыччат дьоіурунан дьарыктаах буолуутун ситиЇии.
Кыттыыны ылаллар:
— 16-30 дылы саастаах ыччат дьон;
— биирдиилээн ыччат, бєлєхтєр уо.д.а.
Кўрэх ирдэбиллэрэ:
— кўрэххэ кыттыы иЇин 300 солк. усунуос тєлўўр;
— бєлєіўнэн толорооччулар 500 солк. тєлўўллэр;
— ырыаЇыт 2 ырыаны толорор: уостан тўспэт урукку ырыа уонна

кєґўл темаіа;
— ырыатын ис хоЇоонун туттан-хаптан сєптєєхтўк тиэрдии;
— ырыатын тылын уонна ис хоЇоонун чуолкайа;
— кэрэ, ылбаіай куолаЇа, фонограмманы истэрэ, сыанаіа туттан-хап-

тан ыллыыра, тупсаіай таґаЇа сыаналанар.
Кыайыылаахтарга ГРАН-ПРИ, кєрєєччўлэр, олохтоох мелодистар

анал бириистэрэ туттарыллыахтара.
Кўрэххэ кыттыан баіалаахтар сайаапкалары 89248604939,

89245686602, 89142940086 нўємэрдэргэ биэрэргитигэр, билсэргитигэр.
Тэрийэр бєлєх

УВАЖАЕМЫЕ ЖИТЕЛИ
НАМСКОГО УЛУСА!

С наступающим Новым го-
дом! Магазин «Чолбон» ООО
«Гранд+» предлагает широкий
ассортимент виноводочных из-
делий по оптовым ценам фирм
ТД «Исток» и ООО «Шанс 2».
Шампанское к праздничному
столу по 99 руб. У нас самые
низкие цены.

Администрация ООО
«Гранд+»

Гриша, поздравляет всех
жителей и гостей долины Энси-
эли с наступающим Новым го-
дом и приглашает вас всех при-
обрести подарки себе и своим
близким в магазине «Электра».
Купивших свыше 2010 руб. ждет
СКИДКА, а также новое по-
ступление сотовых телефонов
более 70 моделей, без % прием
платежей.

Порадуйте себя и своих
близких отличным подарком к
Новому году от магазина «Элек-
тра». Счастливого Нового года и
Рождества!

Управление пенсионного
фонда в Намском улусе извеща-
ет женщин-матерей, родивших
по 30 сентября 2009 г. и получив-
ших государственный сертифи-
кат на материнский (семейный)
капитал, что срок предоставле-
ния заявления на единовремен-
ную выплату в размере 12000
руб. истекает 31 декабря 2009 г.

Тел. 42-1-97

26 декабря в 10 ч. 00 м. в зда-
нии администрации МО «На-
мский улус» состоится 17 сес-
сия второго созыва. Будет рас-
сматриваться бюджет на 2010
год.

Ньидьили (Кэбээйи) соботун
атыылыыбыт. Сыаната — 80
солк. 15 киилэттэн босхо илдь-
эн биэрэбит.

Билсэр тел. 26-2-43,
89248639990

